
Kamenolom stećaka u Osredcima, Ledići, Trnovo

Kamenolom stećaka u Osredcima pored sela Ledići kod Trnova.

Jaminko Mulaomerović

Datum objavljivanja: 5.3.2026.

Kamenolom spominje Še�k Bešlagić u svom Katalogu

stećaka („Svjetlost“ Sarajevo, 1971). Lokalitet Osredci se

nalazi zapadno od sela. To su blago zatalasane livade u

kojima bi najmanje očekivali kamenolom. I od pogleda je

sakriven jer se nalazi u malom odsjeku prema potoku. Da

nedovršeni stećak nije u stanju kakvom jeste teško bi se i

prepoznao obzirom da kamenje već prekriva debeo sloj

mahovine. Lokacija kamenoloma je 43,67475  N i

18,33041  E.

Nedovršeni stećak je sanduk sa postoljem. Dimenzije su mu

dužina 1, 4 m, širina  0,67 i 0,71 m. Visina na nižoj strani

kojoj površina nije dotjerana (ili je ostala za isklesavanje

ukrasa) je 0,76 m, a na višoj 0,85 m. Postolje je široko 0,14

m, ali nije na jednoj strani dovršeno. U svakom slučaju vrlo

dobra izrada.

Kamenolom bi svakako trebalo obilježiti na turističkim

mapama, jer pokazuje mjesto gdje su nastajali stećci i

udaljenost od najbližih nekropola do kojih su prevoženi. U

ovom slučaju nekropola kod vrela Husremovac udaljena je

1.260 m, a do nekropole kod savremenog pravoslavnog

groblja 1.220 m vazdušne linije.

